
Бул макалада башталгыч мектептен базалык мек-

тепке өтүүдөгү улануучулук маселесинин азыркы учурдагы 

абалы талданды. Математиканын методологиялык неги-

зи – маанилүү бөлүгү анын теориялык негизи. Бул матема-

тиканын принциптери, илим катары өнүгүшү, адамзат-

тын өнүгүү эволюциясындагы математиканын ролу жө-

нүндөгү  окуу. Баардык окуу баштапкы мектепте башта-

лат. Баштапкы билим берүү баланын ар тараптуу өнүгү-

шүнө жана баардык окуу ишмердүүлүгүнүн компонент-

тери менен таанышууга багытталган жана буларды ка-

лыптандырууда удаалаштыгы, улануучулугу, перспектив-

дүүлүгү эске алынышы абзел.  Кыргызстанда башталгыч 

класстардын окуучулары математиканы окууда төмөндө-

гү авторлордун: Н.Б. Истомина менен И.Б. Нефедьеванын, 

Л.Петерсондун, И.Бекбоев менен Н.И. Ибраеванын, И.И. 

Аргинская менен Е.И. Ивановскаянын окуу китептерин 

колдонушат. Математиканын баштапкы курсу интегра-

цияланган (айкалышкан) курс: бул жерде арифметикалык, 

алгебралык, геометриялык материалдар камтылган. 

Негизги сөздөр: математика, баштапкы мектеп, ком-

петенттүүлүк, математикалык билим, окуу программа-

сы, улануучулук, натыйжалуулук.  

В статье анализируется современное состояние 

проблемы преемственности при переходе из начальной 

школы в базовую. Методологическая основа математики 

– важнейшая часть ее теоретической основы. Это учение 

о принципах математики, о развитии как науки, о роли 

математики в эволюции человеческого развития. Все обу-

чение начинается в начальной школе. Начальное образова-

ние направлено на всестороннее развитие ребенка и озна-

комление со всеми компонентами его учебной деятельнос-

ти и должно учитывать преемственность, перспектив-

ность их формирования. Учащиеся начальных классов в 

Кыргызстане при изучении математики используют учеб-

ники следующих авторов: Н.Б. Истоминой и И.Б. Нефе-

дьевой, Л.Петерсона, И.Бекбоева и Н.И. Ибраевой, И.И. 

Аргинской и Е.И. Ивановской. Начальный курс матема-

тики – интегрированный (комбинированный) курс: здесь 

содержатся арифметические, алгебраические, геометри-

ческие материалы.  

Ключевые слова: математика, начальная школа, ком-

петентность, математическое знание, учебная програм-

ма, преемственность, эффективность. 

The article analyzes the current state of the problem of 

continuity in the transition from primary school to basic. The 

methodological basis of mathematics is the most important part 

of its theoretical basis. It is a teaching about the principles of 

mathematics, about development as a science, about the role of 

mathematics in the evolution of human development. All trai-

ning begins in primary school. Primary education is aimed at 

the comprehensive development of the child and familiarization 

with all components of his educational activities and should 

take into account the continuity, continuity, prospects of their 

formation. Primary school students in Kyrgyzstan use text-

books of the following authors when studying mathematics: 

N.B. Istomina and I. B. Nefedyev, L.Peterson, I.Bekboev and 

N.I. Ibraeva, I.I. Arginskaya and E. I. Ivanovskaya. Elementary 

course of mathematics – integrated (combined) course: it con-

tains arithmetic, algebraic, geometric materials. 

Key words: mathematics, primary school, competence, 

mathematical knowledge, curriculum, continuity, effectiveness. 

Кыргыз Республикасы эгемендүү мамлекетке ээ 

болуу менен, анын коомдук, өндүрүштүк, билим тар-

мактарында көптөгөн өзгөрүүлөр болууда. Алардын 

ичинде айрыкча билим берүү системасында дагы 

«Кыргыз Республикасында билим берүүнү 2020-

жылга чейин өнүктүрүү Концепциясы» (2012), «Би-

лим берүүнүн мыйзамы» (2003), «Билим берүүнүн 

сапатын жогорулатуу», «Дүйнөлүк деңгээлдеги би-

лим берүүгө жетишүү жана өркүндөтүү» жана «Кыр-

гыз Республикасындагы билим берүүнү 2012-2020-

жылдарда өнүктүрүү Стратегиясы», мамлекеттик 

стандарттар (2014) сыяктуу бир нече нормативдик 

документтер, мыйзамдар, кайрылуулар, жоболор ка-

был алынды. Булардын баардыгы билим берүү сис-

темасынын натыйжалуулугуна багытталып, билим 

берүүгө компетенттүү мамиле жасоо зарыл экенди-

гин белгиледи. 

Коомдун өнүгүү айлампасынын учурдагы же ке-

лечек талабына ылайык дидактиканын түбөлүктүү 

жана ар дайым актуалдуу болуп келген маселелери: 

“Кимдерди?”, “Эмнеге ?”, “Кантип окутуу керек?” 

деген суроолорго жооптун илимий деңгээлде негиз-

делген теориясын түзүү, башкача айтканда билим бе-

рүүнүн багытын түзүү менен анын мазмунун, түзүлү-

шүн, окутууну баалоону, окутуунун технологиясын 

аныктоо болуп келе жатат. 

Билим берүүнүн жана тарбиялоонун мазмуну ар 

бир класс үчүн иштелип чыккан китептерде жана 

окуу программаларында белгиленген. 

Мектептеги математикалык билим берүүнү жа-

ңылоо 1965-жылдары белгилүү математик, академик 

А.Н. Колмогоровдун жетекчилиги астында баштал-

ган. Программа улам өзгөрүүлөргө учурап отуруп, 

1985-жылдардан кийинки программаларда математи-

каны окутуунун максатын тактаган жаңы бөлүмдөр 

(“окуу-тарбиялык процесстерин уюштуруу”, “билим-

ди баалоо боюнча көрсөтмөлөр”, “предмет аралык 

байланыштар”) пайда болгон. Бул программада баш-

тапкы мектептин математика курсунун негизги масе-

леси катары окуучулардын эсептөө көндүмүн авто-

матизмге жеткирүү саналган. 

Математика Кыргызстанда кийинкидей пред-

меттик структурада окутулат:  

1-6-класстарда “Математика” (мурда Арифме-

тика болчу), ал эми 7-11-класска чейин эки предмет 

“Алгебра” (10-11-класстар “Алгебра жана анализдин 

башталышы”), “Геометрия”. Албетте, бул предмет-

тердин системалык түзүлүү деңгээли ар түрдүү, ал 

болсо окуучулардын жашынан жана предметтин маз-

мунунун бүтүндүгүнөн көз каранды. Жалпы билим 

берүүнүн негизги ажырагыс бөлүгү болуп матема-

тикалык билим берүү саналат. 

Азыркы учурда баштапкы мектепте (4-класста) 

математика жумасына 6 саат, жылына 204 саат оку-

тулат. Ал эми базалык мектепте (5-6-класстарда) 4 

сааттан окутулуп, жылына 136 саат каралган. 

Билим берүү процесси өзүнүн методологиялык 

негизине  ээ. Математиканын методологиялык неги-

зи – маанилүү бөлүгү анын теориялык негизи. Бул 

математиканын принциптери, илим катары өнүгүшү, 

адамзаттын өнүгүү эволюциясындагы математика-

нын ролу жөнүндөгү окуу. 

Баардык окуу баштапкы мектепте башталат. 

Баштапкы билим берүү баланын ар тараптуу өнүгү-

шүнө жана баардык окуу ишмердүүлүгүнүн компо-

ненттери менен таанышууга багытталган жана бу-

ларды калыптандырууда удаалаштыгы, улануучулу-

гу, перспективдүүлүгү эске алынышы абзел.  

Кыргызстанда башталгыч класстардын окуучу-

лары математиканы окууда төмөндөгү авторлордун: 

Н.Б. Истомина менен И.Б. Нефедьеванын, Л.Петер-

сондун, И. Бекбоев менен Н.И. Ибраеванын, И.И. 

Аргинская менен Е.И. Ивановскаянын окуу китепте-

рин колдонушат.  

Математиканын баштапкы курсу – интеграция-

ланган (айкалышкан) курс: бул жерде арифметика-

лык, алгебралык, геометриялык материалдар кам-

тылган. 

Баштапкы мектептен алган математикалык би-

лим базалык мектептеги математика курсу үчүн не-

гизги пайдубал болуп эсептелет. Анткени, 5-класста 

окуган материалдардын көпчүлүк бөлүгү башталгыч 

мектептен алган билимди жалпылоо жана кайталоо 

болуп саналат. Демек, 5-класста математиканы ийги-

ликтүү окуусун колдоо үчүн мугалимдердин негизги 

милдеттери: өткөн материалдарды дайыма кайталоо-

ну жана жаңы теориялык материалды кабыл алуусун, 

эсептөө көндүмдөрүн, эстутумун өнүктүрүү жана 

логикалык ой жүгүртүүсүн системалуу көзөмөлдөө.  

И.Б. Бекбоевдин редакциялыгы астында 2002-

жылы басылган 4-классы үчүн “Математика” ките-

бинде “Көп орундуу сандар” окутулат. Көпчүлүк 

учурда миллионго чейинки гана сандар менен иш 

алып барышат. Ал эми азыркы биздин жашообузда, 

физика (7-класста), астрономия сабактарында абдан 

көп кездешет. Маселелерде үч, төрт орундуу сандан 

жогорку сандар кездешпейт. Амалдарды аткарууда 

алты орундуу сандарга мисалдар келтирилген, бирок 

аз санда. 

Чен бирдигин майдалоого карата:  

№132. 1 км 100 м = □ м; 5 кг 300 гр = □ гр. 

Ушул эле мисалды дагы майдалоого сунуштоо 

керек: 

1 км 100 м = □ м = □ см;  

5 кг 300 гр = □ гр = □ мгр. Ушул сыяктуу 

мисалдар өтө аз берилген. 

№45. Бизнесмендер эки машина алма сатып 

алышты. Биринчи машинада 1т, ал эми экинчисинде 

биринчиге караганда 3 эсе көп алма бар, биринчи ма-

шинадагы алма экинчисиндегиге караганда 3т га аз. 

Экинчи машинада канча тонна алма болгон? Бул ма-

селеде “канча тонна болгон” сөздү “канча килограмм 

болгон” деп койсо көп орундуу санга мисал болуп 

калмак. 

Ошондой эле, 2017-жылы чыккан Мамаюсупов 

М. Ш., Аттокурова А.Ж. “Математика 5-6 боюнча 

үйрөткүч” китебинде көп орундуу санга карата: 

№10. 1 ден 100 гө чейинки бардык натуралдык 

сандардын суммасын эсептегиле. 

92-бетиндеги №12 маселе. Дүкөнгө 250 коробка 

печенье алып келишкен. Ар бир коробкага 54 даана 

печенье кутусу салынган. Эгерде бир кутудагы пече-

ньенин салмагы 150 гр болсо, анда бардык печенье-

лердин массасын тапкыла. (Мамаюсупов М.Ш., 

Аттокурова А.Ж.) 

Ал эми 2015-жылы чыккан А.Б. Урдалетова, 

С.К. Кыдыралиевдин китебинде төмөндөгүдөй ми-

салдар келтирилген. 

53-беттеги 2-маселе. Салтанат менен Назгүл ар 

бири 8 сааттан жалпы 30000 метр аралыкты басып 

өтүштү. Назгүлдүн орточо ылдамдыгы 1950 м/саат 

экендигин билип, Салтанаттын орточо ылдамдыгын 

аныктагыла.  

55-беттеги 2-маселе. Падышанын кан сарайына 

жөнөөрдө өгөй эне башка тапшырмалардан сыртка-

ры өзүнүн кыздары аткара албаган дагы 3 тапшырма-

ны аткарасың деп Күнбийкечке (Күңөтайга)* буюруп 

кетти:  

1) 27923567819 + 92345682135 – 92345682133 =  

2) 92356781329 - 75534562135 + 75534562131 =  

3) 923·56781329 - 923·56781327 = 

Күнбийкеч бул көнүгүүлөрдү көрүп аябай көңү-

лү чөктү, бирок “сыйкырдуу” кашааны пайдаланууну 

үйрөткөн сыйкырчы феянын жардамы менен ал тап-

шырманы оңой эле аткарып койду. 

70-беттеги 9-көнүгүү. Бегимай 235$, 72$ жана 

1989$ өлчөмдөгү соода ишин жүргүзгөн жана аларды 

карточка боюнча төлөгөн. Эгерде сатып алганга чей-

ин анын 1437$ болсо, анда ага дагы канча доллар тө-

лөө керек? 

Улануучулук маселеси мектептерде кандай иш-

ке ашып жаткандыгын билүү үчүн мугалимдерден 

сурамжылоо жүргүздүк. Сурамжылоого 20 предмет-

тик мугалимдер, 8 баштапкы мектептин мугалим-

дери жана 354 окуучу катышты. Сурамжылоонун 

негизинде төмөндөгүдөй жыйынтык алынды: баш-

талгыч мектеп менен базалык мектептин ортосун-

дагы байланыштын жоктугу - 66%, сабакты түшүн-

дүрүүдө көрсөтмө куралдардын, предмет аралык 

байланыштын, өз алдынча иштөөнүн, кайталоонун 

жетишсиздиги - 10%, сабагына кошумча усулдук 

колдонмолорду, маселелерди түзүп колдонуу - 14%, 

окуу процессиндеги кыйынчылыктар 10%. 1-сүрөт. 

 

 
 

1-сүрөт. Мугалимдерден алынган сурамжылоонун жыйынтыгын чагылдырган диаграмма. 

 

Жалпы билим берүү мекемелеринде математи-

каны окутууда улануучулук маселесин колдонуунун 

негизинде төмөндөгүдөй жыйынтыктар чыгарылды: 

катышуучулардын көбү математиканы өтүүдө кол-

донмо математиканы колдонуу жакшы натыйжа бе-

рээрин айтып, оң көз караштарын беришти. Негизги 

артыкчылыгы катары башталгыч мектеп менен база-

лык мектептин ортосундагы байланыш белгиленди. 

Математиканы окутууда улануучулук маселе-

син ишке ашыруунун төмөндөгүдөй жолдорун белги-

лөөгө болот: предмет аралык байланыш; кайталоо; 

окуучулардын өз алдынча иши; билим алууда азыр-

кы учурдагы окуу каражаттарын жана инновациялык 

технологиялардын колдонулушу [1, 10-б.]. 

Азыркы учурдагы компьютердик телекоммуни-

кациялык технологиялар билим берүүдө жана ар түр-

дүү окутуу маалыматтарын колдонууну камсыздоого 

жөндөмдүү. Кээ бир учурда традициялык окутуу ка-

ражаттарына караганда эффективдүү болот.  

Улануучулук төмөндөгүлөрдү: окуу материалда-

рынын негизги компоненттеринин ортосундагы та-

таал өз ара байланышты түзүүнү; окутуунун форма-

ларын жана ыкмаларын, билим берүү процессиндеги 

субъектердин ортосундагы өз ара байланыштардын 

багыттарын иштеп чыгууну; окуучулардын инсан-

дык жөндөмдүүлүктөрүн калыптандырууну камтыйт. 

Улануучулук маселесин уюштуруудагы негизги 

көйгөйлөр. 

Билим берүү процессинин эффективдүүлүгү 

окуучулар менен мугалимден түздөн-түз көз каранды 

болот. Алар азыркы мезгилдеги педагогикалык жана 

маалыматтык технологияларды, окуучулар менен 

окуп-таануу чөйрөсүндө иштегенге даяр мугалимдер 

болушу керек. Башталгыч мектептин мугалими окуу-

чуларды окутууда жана тарбиялоодо жоопкерчилик-

түү мамиле жасашы керек. Ошондой эле, билим бе-

рүү программасын, белгилүү бир сандагы контрол-

дук иштерди ишке ашырат жана мамлекеттик стан-

дарттын талаптарына ылайык окуучуларды даярдоо 

деңгээлин камсыз кылат. Мугалимдин кесипкөйлүү-

лүк сапаттарына: билимдүүлүгү, эмгекчилдиги, ишке 

жөндөмдүүлүгү, уюштуруучулугу, талап кыла би-

лүүчүлүгү, коммуникативдүүлүгү, тырышчаактыгы, 

өз алдынчалыгы, өзүн-өзү башкара билүүсү, адилет-

түүлүгү, педагогикалык тактика, педагогикалык че-

берчилиги ж.б. кирет. Бул сапаттар окуучу менен му-

галимдин ортосунда чоң роль ойнойт. Баштапкы 

мектептин мугалимдери ар тараптуу б.а. компетент-

түү болушу керек. Компетенттүүлүк бул мугалим-

дердин өз билимин тынбай өркүндөтүп өз практика-

сында үзүрлүү пайдалануусу болуп эсептелет. 

Адабияттар: 

1. Аббасов С.Х. Пути обеспечения преемственности в 

процессе обучения математике (на арифм. материале) 

[Текст]: дис. ... канд. пед.наук: 13.00.02. / С.Х. Аббасов. 

- Баку, 1991. - 19 с. 

2. Коменский, Я.А. Избранные педагогические сочинения 

/ Я.А. Коменский. - М.: Учпедгиз, 1955. - С. 278-287.  

3. Концепция развития образования в Кыргызской Рес-

публике до 2020 года. Стратегия развития образования 

в Кыргызской Республике на 2012-2020 годы. - Биш-

кек, 2012. -114 с.  

4. Концепция развития школьного математического обра-

зования // Математика в школе. - 1990. - №1. - С. 12-13. 

 

_______________________________________ 

 

 


